
த்³விஜப்ரோக்தா த³ர்ஶநோபராந்த ஶிவஸ்துதி: 1

(ஶிவரஹஸ்யாந்தர்க³தே உக்³ராக்²யே)
த்³விஜ: (உவாச)
க்ரு’தார்தோ²ऽஸ்மி மஹாதே³வ த்வத்பாதா³ம்பு³ஜத³ர்ஶநாத் ।
யதி³த³ம் சிந்த்யதே நித்யம் யோகி³பி⁴ர்யோக³தத்பரை:॥ 51॥
ததி³த³ம் பாத³கமலம் தவ தே³வோத்தம ப்ரபோ⁴ ।
ஸர்வதே³வஸ்துதம் நித்யம் த்³ரு’ஷ்டம் பா⁴க்³யவஶாந்மயா ॥ 52॥
யத்³விஷ்ணுநேத்ரபத்³மேந பூஜிதம் த்வத்பதா³ம்பு³ஜம் ।
ஸர்வாமரக³ணாராத்⁴யம் த்³ரு’ஷ்டம் பா⁴க்³யவஶாந்மயா ॥ 53॥
இத³மத்யுத்தமம் ரூபம் த்³ரு’ஷ்டம் கேநாபி ந ப்ரபோ⁴ ।
த்³ரு’ஷ்டமத்³ய மயா ஶம்போ⁴ த்வத்ப்ரஸாதே³ந மோக்ஷத³ம் ॥ 54॥
ப⁴க்திஸ்த்வய்யேவ ஸததம் மமாஸ்த்வவ்யபி⁴சாரிணீ ।
நித்யம் தவைவ பூஜாயாம் ப⁴திரஸ்து மம ப்ரபோ⁴ ॥ 55॥
தவ நாமஜபே ப⁴க்திர்மமாஸ்த்வந்வஹமீஶ்வர ।
ப⁴க்திரஸ்த்வநிஶம் ஶம்போ⁴ தத்ர நாமாநுகீர்தநே ॥ 56॥
நித்யம் மம மநோப்⁴ரு’ங்க³ஸ்தவைவ சரணாம்பு³ஜே ।
ஸஞ்சரத்வதிஸந்துஷ்டோ மோக்ஷபுண்யரஸாந்வித:॥ 57॥
த்வத்பாத³கமலத்³வந்த்³வே த்³வந்த்³வது:³க²நிவாரகே ।
விஷ்ணுநேத்ரார்சிதே நித்யம் ப்ரீதிரஸ்து மஹேஶ்வர ॥ 58॥
மமாஸ்து ப⁴க்திரநிஶம் ப⁴ஸ்மருத்³ராக்ஷதா⁴ரணே ।
மமாஸ்து ப⁴க்திரநிஶம் ஶிவப⁴க்தாபி⁴பூஜநே ॥ 59॥
ஶம்போ⁴ ஶிவ ஶிவேத்யேவ வத³தோ மம ஶங்கர ।
ப⁴ஸ்மருத்³ராக்ஷவபுஷஸ்தநுத்யாகோ³ऽஸ்து மோக்ஷத³॥ 60॥

॥ இதி ஶிவரஹஸ்யாந்தர்க³தே த்³விஜப்ரோக்தா த³ர்ஶநோபராந்த ஶிவஸ்துதி: 1

ஸம்பூர்ணா ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 25। 51-60॥

